
Annotatsiya. Maqolada Qurilish ashyolarining tuzilishi va tasnifi haqida nazariy ilmiy 

fikrlar jamlangan bo‘lib, qurilish ashyolari taxlil etilgan. Maqola mehnat muhofazasi va texnika 

xavfsizligi yunalishlari talablari, mehnat muhofazasi va xavfsizlik mutaxassislari hamda keng 

izlanuvchilar uchun muljallangan.  

Kalit so‘zlar va iboralar: “detallar, asboblar, qurilish maydonchasi, xavfsizlik texnikasi”. 

 

KIRISH.Ashyolarning mexanik xossalari deganda, tashqi kuch ta’sirida ularning 

egilishga, bukilishga, siqilishga bo’lgan qarshiligini tushunmoq lozim. Bunga mustahkamligi 

(siqilishga, cho’zilishga, egilishga, ishqalanishga, zarbga, buralishga va h.k.), qattiqligi, 

deformasiyalanishi, mo’rtligi, yumshoqligi, oquvchanligi, siljishi, kirishishi va hokazolar kiradi.  

Ma’lumki, barcha qurilish ashyolari va konstruksiyalari tashqi tabiiy va sun’iy kuch 

ta’sirida bo’ladi. Natijada, ashyo yoki buyum tanasida ezilish, bukilish, ishqalanish, egilish va 

siqilish kuchlanishlari hosil bo’ladi.   

Qurilish ashyolarining mexanik xossalari shartli ravishda deformativ va mustahkamlik 

xossalariga ajratiladi. Deformativ xossalarga - qayishqoqlik, plastiklik, nisbiy deformasiya va h.k. 

kiradi. Mustahkamlik xossalariga ashyoning siqilishdagi, egilishdagi va cho’zilishdagi 

mustahkamligi, zarbga va ishqalanishga qarshiligi kiradi.  

Ashyoga ta’sir qilayotgan kuch olingandan keyin tezda, o’z shakliga qaytishi ashyoning 

elastikligi deyiladi. Elastiklik deformasiyasi ta’sir qilayotgan kuchlar olingandan keyin 

yo’qolgani uchun uni qaytuvchi deformasiya deb ham aytiladi.  

Plastiklik. Ashyoning kuch ta’sirida o’z shaklini o’zgartirish va kuch olinganda o’z 

shakliga qaytmasligi plastik deformasiya deyiladi.  

Qisqa muddatda qoldiq deformasiyasini hosil qiluvchi kuchlardan kichik bo’lgan kuchlar 

ta’sirida, uzoq vaqt davomida plastiklik deformasiyasining oshib borishi siljish deyiladi.  

Boshlang’ich deformasiya o’zgarmay qolgan holda ashyo kuchlanishining o’z-o’zidan 

kamayishi relaksasiya deb ataladi.  

Bunda kuchlanish boshlang’ich deformasiyaning tabiatini, ya’ni plastiklikdan elastiklikka 

o’z shaklini saqlagan holda o’zgartiradi. Kuchlanishning yo’qolish holati, ashyoning ichki 

tuzilishidagi molekulalarning harakati tufayli sodir bo’lishi mumkin.  

Mo’rtlik. Ashyoning kuch ta’sirida sezilarli deformasiyalanmasdan buzilib ketishiga 

uning mo’rtligi deyiladi.  

Mo’rt ashyolarning siqilishdagi va egilishdagi mustahkamliklari orasida katta (10-15 

barobar) farqbo’ladi. Qurilish ashyolarining buzilish tabiati harorat, namlik va kuchning qo’yilish 

tezligiga bog’liq. Namuna siqilishga yoki egilishga sinalganda undagi kuchlanish bilan nisbiy 

deformasiya orasidagi bog’lanishni ashyolarning mexanik xossalarini «deformasiya diagrammasi» 

orqali ifodalash mumkin.  

Ashyolarning mustahkamligi. Ashyoga tashqi kuch ta’siretganda unda ichki zo’riqish 

paydo bo’ladi. U ma’lum qiymatga yetganda ashyo buziladi (sinadi, parchalanadi). Ashyoning 

buzilishga qarshilik ko’rsatish xususiyati mustahkamlik deb ataladi. Ashyolarning 

mustahkamligi odatda mustahkamlik chegarasi R orqali ifodalanadi.  

Mustahkamlik chegarasi deb, ashyoning maksimal kuch ta’siridan buzilgan vaqtida unda 

hosil bo’lgan ichki kuchlanishga aytiladi. Bino yoki inshoot qismlarining mustahkamligini 

hisoblashda Davlat standartlari bo’yicha ruhsat etilgan kuchlanishdan foydalaniladi. Ashyoning 

ruhsat etilgan kuchlanishi uning mustahkamlik chegarasi orqali aniqlanadi.   

Ashyoning siqilishdagi mustahkamlik chegarasini topish uchun ular gidravlik zichlagichda 

buzilgunga qadar siqiladi. Ashyoning xiliga qarab namuna har xil bo’ladi. Ashyoning 

mustahkamliligi tayyorlangan namunaning shakliga, o’lchamlariga, berilayotgan kuchning o’sish 

tezligiga va kuch tushayotgan yuzaning holatiga bog’liq (2.5-jadval).  

  2.5-jadval. Standartlarga ko’ra qurilish ashyolari namunalarini siqilishga sinash 

sxemasi  

   

Namuna  

  

Eskiz  

Hisoblash 

formulasi  

Ashyo 

turlari  

Namunalar 

siqilayotgan  

chaqiq 

Dρ=(m1m2)

/m1 100%  

Beton 

uchun yirik 

to’ldirg’ich  

  

d=15,h=15  

Qurilish ashyolarining siqilishdagi mustahkamlik chegarasi 0,05 dan 1000 MPa gacha 

bo’lishi mumkin (2.6-jadval).  

 

2.6-jadval. Ba’zi ashyolarning siqilishdagi mustahkamlik chegarasi  

Ashyolar  Siqilishdagi 

mustahkamlik chegarasi, MPa  

Chig’anoq tosh  0,5-5  

Yengil beton (toshqolli beton, 

ko’pik beton va boshqalar)  

1,5-15,0  

Oddiy loy g’isht  7,5-30,0  

Silikat g’isht  7,5-20,0  

Og’ir beton  10,0-80,0  

Granit  120,0-250,0  

Qurilish po’lati (cho’zilishdagi)  380,0-450,0  

Plastmassalar  0,4-500,0  

O’ta mustahkam po’lat  10000 va undan yuqori  

  

Egilishdagi mustahkamlik chegarasi. Qurilish ashyolarining mustahkamligini 

aniqlashda, ular egilishga ham sinaladi. Buning uchun sinalayotgan ashyodan ko’ndalang kesimi 

kvadrat yoki to’g’ri to’rtburchakli qilib namunalar tayyorlanadi.  

Ayrim ashyolar tayyor buyum holatida (g’isht, cherepisa, tombop shifer va h.k.) sinaladi. 

Ashyolarni egilishga sinaganda namuna ikki tayanchga qo’yiladi va uning o’rtasiga kuch ta’sir 

ettiriladi.  

Odatda, qurilish ashyolaridagi buzilish alomatlari (darz, yoriq va h.k.), ularning cho’zilish 

bo’lagidan boshlanadi (2.7-jadval).  

 2.7-jadval. Ba’zi qurilish ashyolarining cho’zilishdagi va egilishdagi mustahkamligi  

Ashyolar  
Mustahkamlik chegarasi, kg/sm2  

cho’zilganda  egilganda  

Ohaktosh  0-50  0-70  

Beton  2-70  15-80  

Oddiy g’isht  15-30  8-28  

Granit  50-80  100-140  

Yog’och,tolalaribo’ylab  700-1300  700-1200  

Po’lat  3500-10000  -  

 Zarbga qarshilik. Tabiiy va sun’iy tosh ashyolar avtomobil yo’llari, yo’lkalar, pol va 

poydevorlarga ishlatilganda, ular zarb kuchi ta’siriga sinab ko’riladi.  

Tosh ashyolarni zarbga sinash uchun namuna diametri va balandligi 25 mm bo’lgan silindr 

to’qmoq tagiga o’rnatiladi.  

Ashyoning zarbga qarshilik ko’rsatuvchanligi, standart namunani buzish uchun sarf etilgan 

ish miqdori yoki hajm birligiga (kg/sm3) sarflangan solishtirma ish bilan ifodalanadi.  

Qattiqlik. Ashyolarga o’zidan qattiq jism botirilgandagi qarshilik ko’rsatuvchanlik 

xususiyati uning qattiqligi deb ataladi.  

Ashyolarning qattiqlik darajasi bir necha usullar bilan aniqlanadi. Uning o’lcham birligi 

ham turlichadir. Shuning uchun qattiqlikni umumiy bir miqdor deb tushunmoq lozim. Bir jinsli 

tosh ashyolarning qattiqlik darajasi 2.8-jadvalda keltirilgan. Ashyolarning qattiqligi Moos shkalasi 



2024 
JUNE 

NEW RENAISSANCE 

INTERNATIONAL SCIENTIFIC AND PRACTICAL CONFERENCE  

VOLUME 1 | ISSUE 4 

 

 

 148  

 

orqali aniqlanadi. Ashyoning qattiqligi uning tekis yuzini yuqorida keltirilgan minerallardan biri 

bilan tirnab aniqlanadi.  

 2.8-jadval. MOOS ning qattiqlik shkalasi  

Ashyolar Kimyoviy tarkibi MOOS ning qattiqlik 

ko’rsatkichi 

Talk 

Gips 

Kalsit 

Eruvchan shpat 

Apatit 

Ortoklaz 

Kvars 

Topaz 

Korund 

Olmos 

2MgO×4SiO2×H2O 

CaSO4×2H2O 

CaCO3 

CaF2 

Ca5(PO4)3×FCl 

K(Al×SiO3×O8) SiO2 

Fl(F×OH)×SiO2 

Fl2O3 C 

1 

2 

3 

4 

5 

6 

7 

8 

9 

10 

Ishqalanishga chidamliligi. Pol, zinapoya, yo’l singari ishqalanish kuchi ta’sirida bo’lgan 

joylarda ishlatiladigan ashyolar ishqalanishga sinab ko’riladi. Buning uchun kub, plita yoki 

diametri 25 mm ga teng bo’lgan silindr (namuna)lar tayyorlanadi.  

Ashyoni ishqalash doirasida 1000 marta aylantirilganda namunaning 1 sm2 yuzasidan 

yo’qotgan og’irligiga ishqalanish deb ataladi.  

Nam va quruq holatdagi deformasiyalanish. Ba’zi ashyolarni (gil, yog’och va h.k.) 

suvga shimdirilsa, hajmi o’zgaradi, ya’ni ayrim xollarda ma’lum darajagacha shishadi. Shishishi 

yoki hajmi kattalashganda ashyoning chiziqli hajm o’lchamlari o’zgaradi, ammo quritilganda u 

yana o’zining avvalgi holatiga qaytadi.  

Qotish yoki qurish jarayonida ayrim ashyolarning (gil, yog’och, beton va boshqalar) hajmi 

kichrayadi. Bu xol ashyoning kirishishi deb ataladi.  

Qurilish ashyolarining umumiy xossalari 

Ushbu tushuncha barcha pardozbop qurilish ashyolariga ham tegishli bo’lib, ularning 

xossalari va ichki tuzilishlariga ko’ra zararli muhit ta’siriga chidamli mexanik kuchlar, biologik 

va kimyoviy moddalar ta’sirida ishonchli xossalarni o’zida mujassam etgan ashyo bo’lmog’i 

kerak. Masalan, qurilish ashyolarining chidamliligi deganda, ular qayerda ishlatilmasin hamma 

xossalari bo’yicha davlat standart (andoza) larini qoniqtiradigan, shuningdek, uzoq davr zararli 

muhitda ishlatilganda ham sifat ko’rsatgichlari yomon bo’lmaydigan ashyolarni tushunmoq lozim.  

Pardozbop qurilish ashyolarining chidamliligi ularning tarkibiga, tuzilishiga va sifatiga, 

shuningdek, unga ta’sir etuvchi zararli moddalar xiliga, harorat, namlik kabi ko’rsatgichlar 

darajasiga bog’liq. Ularqanday muhit sharoitida ishlatilishiga qarab tanlanadi. Masalan, 

konstruksiya yoki buyumkislota yoki uning eritmalari ta’sirida bo’lsa, shu muhitga chidamli 

bo’lgan ashyolar (kislotaga chidamli betonlar, tosh eritmasi asosidan ishlangan buyumlar, suyuq 

shisha va h.k.) tavsiya etiladi.  

Pardozbop qurilish ashyolarining chidamliligi ishlatilishida ta’sir etuvchi zararli muhitda 

qancha davrda buzilish nuqsonlari paydo bo’lishi, namunalarni tajribaxonalarda zararli 

suyuqliklarda saqlab ularning og’irliklari va mustahkamliklarini, hamda rangining o’zgarishi bilan 

baholanadi.  

Bino va inshootlarni ko’tarib turuvchi barcha konstruksiyalarning zararli muhitda 

chidamlilik muddati ulardan foydalanish davriga teng bo’lishi kerak. Ashyolarni zararli muhitda 

chidamlilik ko’rsatkichi chidamlilik koeffisiyenti– Kch orqali ifodalanadi:  

Kch = Rz/ Rt  

bunda: Rz-namunani zararli muhitda n kun saqlagandan keyingi mustahkamligi; Rt-tabiiy 

sharoitda n kundan keyingi mustahkamligi.  

Agar, K3<0,8 dan kam bo’lsa, ashyo shu zararli muhitga chidamsiz bo’ladi va bunday 

ashyo ishlatishga tavsiya etilmaydi. Pardozbop ashyolar bundan istisno. Chunki, bunday ashyolar 

ijtimoiy sharoit, muhit va ma’naviy nuqtai nazardan tez eskirishi yoki buzilishi mumkin. Qurilish 

ashyolari uzoq vaqt saqlanganda eskirish xususiyatiga ega. Uning tuzilishi, rangi va xossalari 

ishlatilishi davrida o’zgaradi. Bunday ashyolar havodagi namni o’ziga yutadi, undagi kimyoviy 

moddalarda almashish va parlanish jarayonlari ro’y beradi. Ashyoning ichki zarrachalar yuzasida 

energiya holati o’zgaradi. Natijada, moddalararo bog’lanish kuchi susayadi. Tashqi ob-havo tasiri, 

qor, yomg’irlar ashyoda fizik-kimyo jarayonini yana faollashtiradi. Pardozbop qurilish ashyolari 

ichida polimerlar, gips-qog’oz plitalar, gips-o’simlik chiqindi buyumlari, yupqa polimer pardalar, 

rezinalar tabiiy sharoitda xiralashadi, mo’rtlashadi va nihoyat eskirib ishlatishga yaroqsiz bo’ladi.   

Qurilish ashyolarining tarkibini hisoblashda, ularning o’zaro mosligi inobatga olinadi. 

Shuningdek, devor yuzalarini pardozlashda ishlatiladigan yelim va har xil 

lokbo’yoqlarnitanlashda, o’zaro moslik bo’lmasa, ular qatlam-qatlam bo’lib ko’chib ketadi.   

O’zaro moslik bo’lmagan tarkibli qurilish ashyolari oz vaqt ishlatilgandan keyin asta-sekin 

buzila boshlaydi. Chunki, ashyoning tarkibiy qismini tashkil etuvchi moddalarning o’zaro 

yopishish mustahkamligi anchagina kichikdir. O’zaro moslikni ta’minlashda ashyolarni ishlab 

chiqarish texnologiyasining ahamiyati katta. O’zaro moslik bo’lmasa, pardozbop ashyolar 

yuzasidagi energiya quvvatini pasaytiruvchi tadbirlarni qo’llash lozim. Buning uchun ayrim temir 

yuzalari bo’yashdan oldin oksidlanadi yoki bo’yash kerak bo’lgan devor yuzalari oldin homaki 

moylanadi (gruntovka).  

Kimyoviy chidamlilik. Ashyoga kimyoviy zararli muhit ta’sir etganda ro’y beradigan 

reaksiya jarayoniga va buzilishga qarshilik ko’rsatishi, uning kimyoviy xossasini ifodalaydi. 

Masalan, ashyolarni tuz, kislota, ishqor va ularning eritmalari ta’siriga chidamliligi va h.k. 

Bulardan tashqari, qurilish ashyolarining biologik xossalari, ularni zamburug’lar, 

mikroorganizmlar, qurt-qumursqa va qo’ng’izlar ta’siriga chidamliligini ifodalaydi.  

Qurilish ashyolarining ushbu xossalarini mukammal bilish arxitektor, quruvchi va 

pardozlovchi mutaxassislar uchun zarurdir. Ashyolarning kislotalar, ishqorlar va gazlar ta’siriga 

qarshilik ko’rsatish darajasi kimyoviy chidamlilik deb ataladi. Turli kimyoviy reaktivlar ta’sirida 

ashyoning buzilishi uning yemirilishi yoki korroziyalanishi deb ataladi. Sanoatning ko’pgina 

tarmoqlarida, ayniqsa kimyo sanoatida qurilish ashyolari zararli suyuqliklar va gazlar ta’sirida 

bo’ladi. Shuningdek, chiqindi suyuqliklaridagi erkin kislotalar yoki ishqorlar quvurlarga zararli 

ta’sir etadi. O’rta Osiyo hududlariga xos bo’lgan sho’r hoq yerlar ham qurilayotgan inshootlar 

uchun zararlidir.   

Qurilish ashyolarining ko’plari kislota, ishqor va tuz eritmalari ta’siriga chidamsizdir. 

Tabiiy tosh ashyolari (masalan ohaktosh, marmar, dolomit va boshqalar) kislotalar ta’sirida tezda 

buzilsa, bitumlar esa bunga chidamlidir. Ammo, ular ham to’yingan ishqor eritmalarida buzilish 

xususiyatiga ega. Sirlangan va yuqori mustahkam sopol buyumlar (qoplama, polbop taxtachalar, 

quvurlar va h.k.), plastmassalar, bitum va qatronlar zararli muhit ta’siriga anchagina chidamli 

ashyolardir. Ashyoning kimyoviy chidamliligini aniqlash uchun uni kukun holatida zararli muhit 

ta’siriga qo’yiladi va etalonga nisbatan tarkibi, og’irligi, mustahkamligi va shaklining o’zgarishiga 

qarab chidamlilik darajasi aniqlanadi.  

Ashyolarning zararli muhit (kislota, ishqor, tuz eritmalari) ta’sirida chidamliligini aniqlash 

uchun shu muhitda sinalgan namuna tuyib tarozida tortiladi va etalon namuna og’irligiga bo’linadi. 

Kislotaga chidamli ashyolarga - tarkibida 25% dan ko’p uglerod bo’lgan po’lat va cho’yan, granit, 

diobaz, bazalt kabi tog’ jinslari qotishmasi, silikat shisha, sopol ashyolar, toshqolsitall, kislotaga 

chidamli beton va boshqalar kiradi. Ishqor eritmalariga chidamli ashyolarga mahsus xromnikel, 

po’lat, nikel latuni, ohaktosh, portlansement va glinozem sementli betonlar kiradi. Kimyoviy 

chidamli ashyolarni tavsiya etishdan oldin har bir obyektni qanday mahsulot ishlab chiqarishi va 

ularning qay darajada zararliligi tajribaxonalarda o’rganiladi va keyin taqqoslab tanlanadi.   

Adgeziya. Qurilish ashyolarining muhim kimyoviy xossalaridan biri, mayda, kukun 

zarrachalarini ashyolar yuzasiga yopishishini ifodalovchi adgezion mustahkamligidir. 

«Adgeziya» lotincha so’z bo’lib, yopishish degan ma’noni anglatadi. Atomlar o’lchamidagi 

mayda zarrachalar o’zaro bir-biriga tortish kuchi vositasida har xil tarkibdagi moddalar sirtiga 

yopishadi va moddani faollashtiradi. Agar loyqa suyuqlikdagi nodir zarrachalarni yig’ish kerak 

bo’lsa, unga mahsus adsorbentlar qo’shiladi va ular kerakli zarralar sirtiga yopishib suyuqlik ostiga 

cho’kadi, keyin quyqani qayta ishlab nodir zarrachalar ajratiladi. Adgeziya bilan ashyolarni o’zaro 

mahkam yopishtirish yoki ikki tutash yuzalarni umuman yopishmaydigan qilish mumkin. 

Adgeziyani topish uchun yopishtirilgan namunaning bir o’lcham birlikdagi yuzasini ajratishga 

ketgan kuchni aniqlash kifoya. Ushbu ko’rsatkich temirlarni payvandlashda, yopishtirishda, devor 

yuzasini bezash uchun ashyolar tanlashda (emal, lok-bo’yoqlar va h.k.) katta ahamiyatga ega.  

Estetik xossalar. Arxitektura shakllarining inson ongiga emosional ta’siri pardozbop 

ashyoning estetik xossalari bilan bog’liq. Pardozbop ashyoning estetik xossalariga, uning rangi, 

shakli,fakturasi, teksturasi va badiiyligi kiradi. Bu xossalar bino vainshootlarning fasadi, umumiy 

ko’rkamliligini oshirishda katta ahamiyatga ega.  

Rang ko’rinishni sezish va his qilish tuyg’ulari orqali ashyo yoki binoning estetik holatiga 

baho beriladi. Biz kuzatayotgan har qanday jismda rang bo’lib, uni ko’rib idrok qilamiz.  

Faktura – bu ashyoning bo’rtma naqshi va yaltiroqligini ifodalovchi ko’rinish yuzasining 

tuzilishi. U ko’rinishi bo’yicha - silliq, g’adir-budir (0,5 sm gacha) va bo’rtma naqshli (0,5 sm dan 

ko’p) turlarga, hamda yaltiroqligi bo’yicha yaltiroq va xira qo’rinishli turlarga bo’linadi.  

Xulosa. Faktura ham rangga o’xshab ko’rish usuli bilan aniqlanadi.  

Fakturani ko’rinishi va sifati bo’yicha baholash uni qancha masofadan kuzatilishiga 

bog’liq. Faktura tanlanayotganda ashyoning ranggi ham hisobga olinadi. Faktura yorqin yuzalarda 

yaxshi ko’rinadi. Bo’rma naqshli faktura silliq fakturaga nisbatan xonaning hajmiy ko’rinishini 

kichraytiradi.  

Zamonaviy arxitektor va dizaynerlar yaltiroq bo’lmagan xira fakturalarni ishlatishni xush 

ko’radi. Chunki, yaltiroq fakturalar interyer ko’rinishini buzib ko’rsatishi mumkin.  

Rasm – bu ashyoning yuzasidagi turli shakl, o’lcham, ranglarning joylashuvi va 

uyg’unligi. Bu ko’rinish tabiiy holda bo’lsa ular tekstura deb ataladi (masalan yog’och yoki tabiiy 

tosh teksturasi). Rasmlar funksional analogni eslatuvchi (masalan, o’simlik ornamenti), geometrik 

aniq va sust ko’rinishli, yirik yoki mayda masshtabli turlarga bo’linadi. Rasm ham boshqa estetik 

xossalarga o’xshab bino va inshootlarning ichki va tashqi pardozning o’ziga xosligiga ta’sir 

ko’rsatadi.  

Tekstura - bu yog’och, tabiiy tosh va boshqa ashyolar yuzasidagi tabiiy badiiylik tasviri. 

Pardozbop qurilish ashyolarining tasviri etalon namunalar bilan solishtirib aniqlanadi. Bunda 

ularning o’lchamlari va ranglarining keskin farq qilishi katta ahamiyatga ega. Tasvir qora rangga 

nisbatan och ranglarda ravshan ko’rinadi.  

Pardozbop qurilish ashyolarining estetik xossalari bino va inshootlarga arxitektura shaklini 

berishda muhim o’rin tutadi. Tabiiy qurilish ashyolari bilan bir qatorda sun’iy pardozbop qurilish 

ashyolari ishlab chiqarish jarayonida, ularga arxitektura shaklini berish bilan estetik xususiyatini 

yaxshilash mumkin. Hozirgi kunda turli tasvir va ranglarni beton, plastmassa va boshqa ashyolarga 

berish rivojlanib bormoqda.  

